
Türkmenistanyň Döwlet haryt-çig mal biržasynda (TDHÇMB) geçen hepdede, has takygy,
24-30-njy iýun aralygynda daşary ýurt puluna geçirilen söwdalaryň jemi bahasy 15 million
598 müň 400 ABŞ dollaryna barabar boldy. Bu barada Türkmenistanyň Döwlet haryt-çig mal
biržasyna salgylanyp «Biznes Türkmenistan» saýty 1-nji iýulda habar berdi.

Daşary ýurt walýutasyna Türkiýeden, Owganystandan, Özbegistandan, Birleşen Arap
Emirliklerinden we Azerbaýjandan gelen telekeçiler «Türkmennebit» döwlet konserninde
öndürilen nebit bitumyny, gidro usulda arassalanan dizel ýangyjyny, suwuklandyrylan gazy
satyn aldylar. Şeýle-de «Türkmenpagta» döwlet konserninde öndürilen dürli görnüşli dokma
önümleri satyldy.

Türkmenistanyň telekeçileri içerki bazar üçin jemi bahasy 77 million 81 müň 500
manatlykdan gowrak bolan «Türkmennebit» döwlet konserninde öndürilen nebit bitumyny,
polipropileni, gurluşyk hem-de dokma önümlerini we türkmen el halylaryny satyn aldylar.

Geçen hepdede, has anygy, 24-30-njy iýun aralygynda Türkmenistanyň Döwlet haryt-çig mal
biržasynyň söwdalarynda geleşikleriň 16-sy hasaba alyndy.

